
Annotatsiya. Nukus shahri sharoitida hozirgi kungacha o‘sib rivojlanayotgan manzarali gullovchi butalar 
assortimentlari o‘rganilib chiqildi va ulardan Suriya gibiskus, forzisiya, yapon behisi, amorfa, ligustrum, 
jimolost,  perikanta manzarali  butalarining fenologik  nazorat  ishlari  olib  borildi.  Bunda  erta  bahorda 
gullaydiganlar, yozda gullaydiganlar, kech kuzda gullaydigan manzarali gullovchi butalar aniqlandi. Ya’ni 
2023-yil va 2024-yilgi fenologik nazorat ishlari.

Kirish

Shaharlarda  aholining  yashash  sharoitlarini  komfort  darajaga  ko‘tarish,  dam  olishini 
ta’minlash,  shahardagi  sanitar  holatni  yaxshilash,  mikroiqlimni  yuzaga  keltirish  va 
sog‘lomlashtiruvchi yashil hududlar maydonlarini kengaytirishda manzarali yashil daraxtzorlarning 
roli baland hisoblanadi. Ko‘kalamzorlashtirish uchun qo‘llanilayotgan manzarali daraxt-buta turlari 
assortimentini boyitish ham muhim ahamiyatga ega.

Ko‘kalamzorlashtirish maqsadida tavsiya etilayotgan daraxt-buta turlari manzarali ko‘rinishga 
ega bo‘lishi bilan bir paytda shaharning tutunli-gazli va changli muhitiga biologik chidamli bo‘lishi,  
arxitekturaviy va sanitar-gigienik talablarga ham javob berishi lozim [1].

Tajriba maqsadi.  Nukus shahrini ko‘kalamzorlashtirish uchun manzarali butalarning o‘rni 
juda katta, sababi avtomobil halqa yo‘l aylanmalari yer maydonlariga va bekatlar atrofiga, piyodalar 
yo‘laklari  bo‘ylariga  va  bog‘-parklarga  manzarali  butalar  juda  mos  keladi,  sababi  butalarning 
bo‘yiga baland bo‘lmaganligi va juda manzarabopligi, gullash davomiyligi katta ahamiyatga ega.

sho‘rlanishning qishloq xo‘jaligi ekinlari hosildorligi hamda
aholi hayot faoliyatiga ta’sirini monitoring va nazorat qilish
uchun iqlimga chidamli innovatsion texnologiyalarni ishlab

«Aralboyı aymaǵında suwdan paydalanıw nátiyjeliligi hám
shorlanıwdıń awıl xojalıǵı eginleri zúráátligi hámde
xalıqtıń turmıs iskerligine tásirin monitoring etiw hám
qadaǵalaw ushın klimatqa shıdamlı innovaciyalıq

Manzarali gullovchi butalarning uzoq muddat va ko‘rkam gullaydiganlarini tanlashdan iborat. 
Shu  bilan  birga,  Nukus  shahri  iqlimi  va  tuproq  sharoitlariga  biologik  chidamli  turlarni  tanlab 
ekishdan iborat.

Tajriba  natijasi.  Kuzatishlar natijalariga  ko‘ra, 2023-2024-yilgi  fenologik  nazoratlarda 
vegetatsiya davrining boshlanishi ancha erta, mart oyining ikkinchi o‘n kunligiga to‘g‘ri keldi. Ob-
havo  sharoiti  turlarning  gullash  boshlanishiga  ta’sir  ko‘rsatdi.  Issiq  ob-havo  bo‘lgan  yillarda 
o‘simliklar erta gulladi va aksincha, sovuq havoda keyinroq. Forzisiya va  yapon behisi manzarali 
gullovchi  butalari  eng  erta  bahorda  gullashi  kuzatildi,  keyin  kech  bahorda  ligustrum,  barbaris, 
amorfa, perikanta, jimolost manzarali gullovchi butalari qayd etilgan. Faqatgina Suriya gibiskusi 
yozda  gullay  boshlab  to  kuzgacha  davom  etdi.  Lekin  2024-yilgi  fenologik  nazoratlarda  havo 
harorati va temperaturaning yuqoriligi vegetatsiya davrining ertaroq boshlanishiga sabab bo‘ldi [2]. 
1-jadvalda o‘rganilayotgan  manzarali  gullovchi  butalarning  fenologik  nazorati,  ya’ni  gullash 
muddatlari ko‘rsatilgan.

1-jadval.

Manzarali butalar 
turlari

Gullash muddatlari
(2023 y.)

Gullash 
davomiyligi, 

kunlar

Gullash muddatlari
(2024 y.)

Gullash 
davomiyligi, 

kunlar
Forzisiya 18.03-16.04 29 15.03-3.04 19
Yapon behisi 26.03-24.04 29 23.03-20.04 28
Jimolost 9.04-25.04 16 4.04-27.04 23
Perikanta 26.04-10.05 15 19.04-6.05 18
Amorfa 1.05-23.05 23 24.04-16.05 24
Ligustrum 2.05-28.05 26 29.04-21.05 23
Suriya gibiskus 16.06-15.10 117 9.06-19.10 109

Nukus shahri  sharoitida fenologik nazorat  natijalari  gullovchi butalarning spektri  bo‘yicha 
o‘rtacha  gullashi  24  kundan  130  kungacha  davom  etishi  qayd  etildi.  Erta  bahorda  gullovchi 
manzarali  butalar  4  ta,  kech bahorda  esa  3  ta,  faqatgina  1  buta  –Suriya  gibiskusi  iyun oyidan 
gullashni boshlab, toki kuzgi sovuqlar boshlangunga qadar gullashni davom ettirdi. Avgust oyida 
ayniqsa ularning qiyg‘os gullashi kuzatildi. 2-jadvalda o‘rganilayotgan o‘simliklarning fenologik 
fazalarining fenologik spektrlari ko‘rsatilgan [3].

2-jadval.
Ligustrum 

(Biryuchina)
Forzisiya Barbaris Amorfa Perikanta Gibiskus Yapon behisi Jimolost Mavsumlar

Erta
bahorda

Kech 
bahorda

Yozda

Kuzda

Xulosalar

Nukus  shahrida  landshaft  dizayn  usulida  manzarali  gullovchi  butalarning  ahamiyati  juda 
katta,  sababi  shahar sharoitida avtomobil  aylanmalari  va imoratlar  fasadlarini  to‘sib qo‘ymaslik 
uchun butalar tanlanadi. Butalarning bo‘yi past va juda manzaraviyligi bilan ahamiyatli. Shaharga 
turistlarni  jalb  qilishda  ham  roli  katta,  sababi  shahar  ichkarisida  landshaft  dizayn  asosida 
kompozitsiyalar yaratilsa, yana ham shaharning ko‘rkiga ko‘rk qo‘shiladi. Asosan shahar sharoitida 
mavsumiy gullaydigan manzarali gullovchi butalardan tanlanib ekilsa maqsadga muvofiq bo‘ladi. 
Fenologik  nazorat  davomida  shahar  sharoitida  kompozitsiya  yaratish  maqsadida  erta  bahorda 
gullaydigan  forzisiya,  yapon  behisi,  kech  bahorda  esa  ligustrum,  barbaris,  jimolost,  perikanta, 
amorfa  butalari  tavsiya  etilsa  maqsadga  muvofiq  bo‘ladi.  Keyingi  o‘rinda  yozda  gullay 
boshlaydigan, eng uzoq gullaydigan Suriya gibiskus manzarali butasi hisoblanadi.

